
ಶ್ರೀಮಲ್ಲಾರಿಮಾಹಾತ್ಮ್ಯಂ

ಧ್ಯಾನಂ -

ಹೇಮಾಂಭೋಜಪ್ರವಾಲಪ್ರತಿಮನಿಜರುಚಿಂ ಚಾರುಖಟ್ವಾಂಗಪದ್ಮೌ
ಚಕ್ರಂ ಶಕ್ತಿಂ ಸಪಾಶಂ ಸೃಣಿಮತಿರುಚಿರಾಮಕ್ಷಮಾಲಾಂ ಕಪಾಲಂ .

ಹಸ್ತಾಂಭೋಜೈರ್ದಧಾನಂ ತ್ರಿನಯನವಿಲಸದ್ವೇದವಕ್ತ್ರಾಭಿರಾಮಂ
ಮಾರ್ತಾಂಡಂ ವಲ್ಲಭಾರ್ಧಂ ಮಣಿಮಯಮುಕುಟಂ ಹಾರದೀಪ್ತಂ ಭಜಾಮಃ ..
ಮಕುಟಮಣಿಮಯೂಖಪ್ರೋಜ್ಝಿತಾಶೇಷರತ್ನಂ
ವಿಮಲಶಶಿಕಲಾಂಕಂ ಸುಂದರೇಂದೀವರಾಕ್ಷಂ .

ಅನುಕೃತಶಶಿತೇಜಃ ಕುಂಡಲಂ ಚಾರುಹಾಸಂ
ಪ್ರಕಟದಶನಶೋಭಾನಿರ್ಜಿತಾನೇಕಹೀರಂ .. 1..

ಅಭಿನವಮಣಿಮುಕ್ತಾಹಾರಚಾಂಪೇಯಮಾಲಾ
ವಿವಿಧಕುಸುಮಗುಚ್ಛೈಃ ಶೋಭಿವಕ್ಷಃಸ್ಥಲಾಢ್ಯಂ .

ಸಫಣಪವನಭುಗ್ದೋರ್ದಂಡಭೂಷಾಭಿರಾಮಂ
ಕರಡಮರುನಿನಾದೈಃ ಪೂರಿತವ್ಯೋಮಗರ್ಭಂ .. 2..

ತ್ರಿಭುವನಜಗದೀಶಂ ಪೀತಕೌಶೇಯವಾಸಂ
ದನುಜದಹನದಕ್ಷಂ ಪ್ರಸ್ಫುರತ್ಖಡ್ಗಹಸ್ತಂ .

ಭುಜಗಫಣಸುಗುಪ್ತೈರ್ಭೂಷಣೈರ್ನ್ಯಸ್ತಭೂಷಂ
ಪ್ರಣತಸುರಕಿರೀಟವ್ಯಾಪ್ತಪಾದಾರವಿಂದಂ .. 3..

ಸಿತಹಯವರಪತ್ರಂ ಹಾರಸಂಭೂಷಿತಾಂಗಂ
ಪರಿವೃತಮತಿಘೋರೈಃ ಸಪ್ತಭಿಃ ಸಾರಮೇಯೈಃ .
ಕನಕಗಿರಿಸಮಾಭಂ ನೈಶಚೂರ್ಣಾಭಿರಾಮಂ
ಸಕಲನಿಗಮಗುಹ್ಯಂ ನೌಮಿಮಲ್ಲಾರಿದೇವಂ .. 4..

ಇತಿ ಶ್ರೀಮಲ್ಲಾರಿಮಾಹಾತ್ಮ್ಯಂ ಸಂಪೂರ್ಣಂ .

